
Në pajtim me Rregulloren për Çmim Kombëtar Letrar dhe Vepër Jetësore “Azem Shkreli” dhe Çmimet Vjetore Letrare të MKRS-së, me qëllim të stimulimit të procesit letrar artistik dhe të promovimit të vlerave kulturore letrare, Ministria e Kulturës, Rinisë dhe Sportit, publikon këtë:
FTESË PUBLIKE:
Konkurrimi për çmimet që i ndanë Ministria e Kulturës, Rinisë dhe Sportit.

Ftohen të interesuarit që të propozojnë:

      I.    Kandidatët për Çmimin Kombëtar Letrar dhe Vepër Jetësore “Azem Shkreli”.

Çmimi Kombëtar Letrar për Vepër Jetësore “Azem Shkreli” i jepet krijuesit të dalluar për vepër jetësore, i cili me krijimtarinë e vet ka lënë gjurmë të thella në fushën e letërsisë.

II. Çmimet vjetore për letërsi – për librat më të mirë të botuar brenda vitit 2014:

1. Për librin më të mirë në prozë;

2. Për librin më të mirë me poezi;

3. Për librin më të mirë në kritikë letrare, eseistikë;

4. Për librin më të mirë të përkthyer në gjuhën shqipe dhe anasjelltas.
Konkurrimi për Çmimin  Kombëtar Letrar për Vepër Jetësore “Azem Shkreli” bëhet përmes nominimit nga këto institucione dhe asociacione:

1) Akademia e Shkencave dhe Arteve e Kosovës;

2) Ministria e Kulturës, Rinisë dhe Sportit;
3) Ministria e Arsimit, Shkencës dhe Teknologjisë;

4) Instituti Albanologjik i Prishtinës;

5) Biblioteka Kombëtare e Kosovës;;

6) Fakulteti i Filologjisë së Universitetit të Prishtinës;

7) Shtëpitë botuese;
8) Redaksitë e gazetave dhe revistave letrare-kulturore;

9) Asociacionet e shkrimtarëve që veprojnë brenda territorit të Kosovës;

10) OJQ-të që merren me veprimtari kulturore;

11) Personalitetet me reputacion publik.
Konkurrimi për çmimet vjetore, përveç përmes subjekteve të lartpërmendura mund të bëhet edhe individualisht nga vet krijuesit dhe përkthyesit.

Vlerësimin për ndarjen e çmimeve e bën juria profesionale e përbërë nga 5 anëtarë.

Propozimi me shkrim është i plotë dhe shqyrtohet në kohën e duhur nëse plotësohen këto kritere:
a) Propozimi duhet të shoqërohet  me arsyetimin ku paraqiten arritjet dhe meritat e veçanta, bashkë me CV-në krijuese të personit të propozuar.

b) Propozimi duhet të firmoset nga titullari i institucionit/asociacionit që ka të drejtën e propozimit.
c) Për çmimin vjetor të propozuar duhet të dorëzohen edhe 6 ekzemplarë të librit konkurrues.

ç)    Propozimi me shkrim duhet të dërgohet deri më 05 janar 2015, në Arkivin e MKRS-së, për Departamentin e Kulturës, në Zyrë nr. 022 (Adresa: MKRS, 10,000 Prishtinë, Rruga “Nëna Terezë” nr. 35). 
Propozimet pa dokumentacion komplet nuk do të shqyrtohen.

Prishtinë, 20.12.2014

